
Доллар — 81,69

Евро — 89,53
Валютёйы аргъБоныхъёд Хурыскаст — 05,12

Хурныгуылд — 18,48Боны дёргъ — 13,36
Республикёйы гидрометцентр куыд хъусын кёны, афтёмёй абон, 19 апрелы,

ранёй-рётты уардзён. Уёлдёфы температурё республикёйы — 15-20 градусы
хъарм, Дзёуджыхъёуы — 18-20 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 19 апрел — хуымгёнёны мёйы 19 бон, ёртыццёг 

СПОРТИВОН ФИДИУЁГ

Дзюдо

ХИЦАУАДЁЙ

Хатдзёгтё ёмё ног нысантё

2023 - ““НАРТИАДЁЙЫ АЗ”

Ирон адёмы цёугё энциклопеди

КЁСУТ НОМЫРЫ:

ННааррттыы ккаадддджжыыттёё ссттыы иирроонн 
ааддёёммыы ссттыырр ххёёззннаа..

Нигер

ДДДДззззыыыыррррддддыыыы   ффффаааарррр нннн

1 апрелы
р а й д ы д т а
2023 азы дык-
каг ёмбисён
газеттё ёмё
журналтё ра-
фыссыны сёй-
раг кампани.
Иннё хёттытау
ныр дёр та
"Рёстдзинад"-ы
иузёрдион кёс-
джытё рафыс-
дзысты сё уар-
зон газет.
Фёлё цард

"зынар гъдёр "
куыд кёны, афтё рё-
стёгёй-рёстёгмё баф-
ты газеттё ёмё журналтё рафыс-
сыны аргъыл. Афтё уыдзён ныр
дёр. 

2023 азы дыккаг ёмбисён газет
"Рёстдзинад" рафыссыны аргъ у
1356 сомы; адёмы льготон къорд-
тём чи хауы, уыдонён та газет ра-
фыссён ис асламдёрёй, ома,
1106 сомы ёмё 82 капеккёй. 

Нё зынаргъ
газеткёсджы-
тё, Ирыстоны
истори, ирон
адёмы ёгъ-
дёуттё, ирон
ёвзаг, ирон
ф ы с д ж ы т ы ,
нывгёнджыты
уацмыстё зо-
нын уё кёд
фёнды ёмё,
нё рёзгё фё-
сивёд сё ма-
дёлон ёвзаг
уарзой ёмё йё

ахуыр кёной, уымё кёд
бёллут, уёд, уё хорзё-
хёй, рафыссут газет

"Рёстдзинад". Ёмё ёхсёз мёйы
дёргъы алы хёдзармё дёр хёс-
дзён ног хабёрттё, зонгё уё
кёндзён, Ирыстоны ёмё Уёрё-
сейы царды цы ивддзинёдтё цё-
уы, уыдонимё, дзурдзён уын нё
ивгъуыды, нё абоны ёмё нё сом-
боны тыххёй.
Алы ирон хёдзарён дёр — газет

"Рёстдзинад"!

"Рёстдзинад" —
2023 азы дыккаг ёмбисён

Ныртёккё программёйы архайынц Дыгуры, Мёздё-
джы, Рахизфарсы районтё ёмё Дзёуджыхъёу. Цё-
рёнуатон-коммуналон хёдзарады, артаг ёмё энерге-
тикёйы министр Таматы Майрён куыд радзырдта, аф-
тёмёй 2019 азёй раи-
винаг уыдысты бирёфа-
терон 43 хёдзары, цё-
рынц дзы 1207 адёй-
маджы. Ныртёккё уал
627 адёймаджы ног фа-
тертё райстой. Фарон
республикон бёрёггё-
нён уыд 107 проценты.

"Ацы аз хъуамё ног
фатертём баивём 580
цёрёджы. Програм-
мёйён ис социалон
ахадындзинад, адёмён
ахсджиаг у. Фарста ва-
зыгджын у, йё цёст ём
ёппынёдзух дары РЦИ-
Аланийы Сёргълёууёг.
Ёппёт куыстытё скё-
нын хъёуы хёрзхъёдёй ёмё афойнадыл. Фарстамё
аздахын хъёуы стыр ёргом", — фёбёрёг кодта Хи-
цауады Сёрдар.
Цёгат Ирыстон царды уадзы национ проект, уымё

гёсгё хъуамё кёлёддзаг хёдзёрттёй цёрджытё ра-
ивой ног фатертём. Проекты  бындурыл сарёзтой рес-
публикон программё, конд у 2019 азёй 2023 азмё.

РЦИ-Аланийы 
Сёргълёууёджы ёмё Хицауады 

пресс-службё

Дзёуджыхъёуы хъарм-
гёнён афон адаргъ
кодтой 24 апрелы онг. 
Ацы хабар фехъусын

кодта горёты адми-
нистрацийы пресс-
службё. Суткёйы рёс-
тёмбис температурё
ныллёг (8 градусёй
къаддёр) кёй у, уый
нымайгёйё, амынд
уынаффё рахастой. 

— Дзёуджыхъёуы
администрацийы бар-
дзырдмё гёсгё, 2022-
2023 азты хъармгёнён
афон фёуыдзён 25 ап-
релы 00 сахатыл, тёвд
дон та хёдзёрттём
цёудзён ёнёкъуы-
лымпыйё, — загъта ад-
министрацийы минё-
вар.

Нё уацхёссёг

Бынёттон 
хиуынаффёйад

Хъармгёнён
афон адаргъ

Нысантё

РЦИ-Аланийы Хицауады Сёрдар ДЗАНАЙТЫ
Барис архайдта Цёрёнуатон-коммуналон хёдзарады,
артаг ёмё энергетикёйы министрады минёвёрттимё,
районты разамонджытё ёмё аразёг куыстуётты хи-
цёуттимё ёмбырды. Рёгъмё рахастой цёрджыты
кёлёддзаг хёдзёрттёй раивыны фарстатё.

Ног фатертём
раивынён

"Нё республикёйы ис
ахъаззаг спортивон тради-
цитё, Цёгат Ирыстоны цы
спортивон скъолатё ис,
уыдонмё фехтованийы
скъола дёр хауы. Йё хъо-
мылгёнинёгтё ёвдисынц
уарзондзинад фехтовани-
мё. Ахём ёмвёзады
ерыстё нём кёй цёуынц,
уый нё бёрндзинад домы.
Спортмё ма чемпионат
ноджы фылдёр фёсивёд
ёрбахондзён", — загъта
Сергей Меняйло.
Уый спортсментён

ёмё ерысты уазджытён
раарфё кодта, йё зёрдё
сын ёнтыстдзинёдтё
ёмё стыр уёлахизтё кёй
зёгъы, уый бафиппайдта.
Уёрёсейы чемпионаты
архайынц Мёскуыйы,
Бетъырбухы, Новосибир-
скы ёмё Курскы облёст-
ты, Тётёр ёмё Башкор-
тостаны республикёты,
иннё регионты тых-

джындёр командётё.
Хъуылаты Бадзийы номыл
спорты галуан "Манеж"-
мё рахиздзысты бёстёйы
хуыздёр спортсментё,

Олимпиаг хъёзтыты ёмё
чемпионатты призертё,
дунейы ёмё Европёйы
чемпионатты уёлахиз-
дзаутё. 

Уыдонимё уыдзысты:
рапиристкётё Аделинё
Загидуллина, Ларисё Ко-
робейникова, Мартё Мар-
тьянова, Кирилл ёмё Ан-
тон Борадачевтё, Влади-
слав Мыльников, саблист-
тё Софья Великая, Янё
Егорян, Ольгё Никитина,
Софья Позднякова ёмё
иннётё. Чемпионаты
сбёрёг уыдзысты рапи-
рё, шпагё ёмё ёхсар-
гардёй хуыздёр чи
арёхсы, уыдон. Хъуыддаг
саразыныл бацархайдтой
Уёрёсейы Спорты ёмё
РЦИ-Аланийы Физкульту-
рё ёмё спорты ми-
нистрадтё, Уёрёсейы
ёмё РЦИ-Аланийы Фехто-
ванийы федерацитё.

БУТАТЫ Эльзё

Ерыстё 

УФ-йы чемпионат фехтованийё 
РЦИ-Аланийы Сёргъ-

лёууёг Сергей МЕНЯЙЛО
архайдта кадджын мадзал
байгом кёныны Уёрёсейы
чемпионаты фехтованийё.
Уый банымайён ис фехто-
ванийы къёлиндары сёй-
рагдёр цауыл, уымён ёмё
ёппёт бёстёйё сёмбырд
кёны тыхджындёр спорт-
сменты. Дзёуджыхъёуы
чемпионаты архайдзысты
542 спортсмены Уёрёсейы
30 регионёй. Ерыстё
цёудзысты 17 апрелёй 24
апрелмё.

Абон ахуыргёнёджы
бынат ис уёлдёр ёмвё-
зады, бинонтёй уёлдай
уыдон дёр архайынц нё
рёзгё фёлтёры удварн
ёмё хъомыладон хъуыд-
дёгтыл. Ёмё тынг ёхсыз-
гон у, хъомылгёнджытё
нё рёзгё фёлтёрмё
хъарм цёстёнгасёй куы
фёкёсынц ёмё сын ног
ахуырадон амёлттё кёй
ёрхъуыды кёнынц, уый. 
Конкурс цёудзён

ахуыргёнёг ёмё хъо-
мылгёнёджы азы арён-
ты, Президент Владимир
Путины хъёппёрисёй.
Ацы мадзалы архайдтой

республикёйы уёлёмха-
сён ахуырады уагёвёрды
29 педагогы.
Профессионалон дёс-

ныйады конкурс "Зёрдё
дёттын сывёллёттён"
у уёлёмхасён ахуырады
хъомылгёнджыты сёйраг
конкурс.  Йё мидис у про-
фессионалон дёсныйад
фёбёрзонддёр кёны-
нён, афтёмёй ма, рабё-
рёг ёмё фёахъаз кёнын
уёлёмхасён ахуырады
хъомылгёнёджы курдиат,
ног педагогон хъуыдытё
ёмё технологитё фёног-
дёр кёнынён.
Хуынд уазджыты 'хсён

уыдысты ахуырад ёмё
наукёйы министр Алы-
бегты Эллё, Дзёуджы-
хъёуы Ёмбырды сёрдары

хёдивёг Сёлбиты Зитё
ёмё Рахизфарсы районы
бынёттон хиуынаффёйады
администрацийы сёргъ-
лёууёджы хёдивёг
Джиоты Янё.

— Уёлдай ёхсызгон
мын вёййы ахём дисса-
джы мадзёлттё баст кёй
вёййынц педагогон дёс-
ныйадимё, алыхуызон
конкурстимё. Сёрыстыр
дён алы архайёгёй
дёр, се 'нтыстдзинёдтёй.
Дыккаг аз фёд-фёдыл нё
республикёйы скъолаты
ахуыргёнджытё уёлахиз-

дзаутё кёй свёййынц,
уый адёймаджы цины
ёнкъарёнтыл бафтауы.
Уырны мё, ацы аз дёр
ёнтыстджынёй равдис-
дзыстём сё дёсныйад.
Ахём къахдзёфтёй куы
цёуём дарддёр, уёд
ахуыргёнёджы ёмё
ахуырады кад уёлдёр
кёндзысты. Мах уавёртё

скёнём, цёмёй ацы кон-
курс дзёбёх ацёуа. Тынг
бирё нём нёй уёлёмха-
сён ахуырады центртё,
фёлё алы центр дёр тынг
лёмбынёгёй архайы, цё-
мёй нё сывёллётты сцы-
мыдис кёной, — загъта
Алыбегты Эллё. 
Уыд дзы аст номина-

цийы, аивадон, ёрдзон-
наукон, техникон, турис-

тон-бёстёзонынадон, фи-
зикон-спортивон, социа-
лон-гуманитарон, уёлём-
хасён ахуырады хъомыл-
гёнёг ёмё уёлёмхасён
ахуырады профессионалон
ногдзинад. 
Конкурсы уёлахиздзау-

тё нё республикё ёвдис-
дзысты Ёппётуёрёсеон
финалы уёлёмхасён

ахуырады кусджыты про-
фессионалон дёсныйад
"Зёрдё дёттын сывёл-
лёттён"-ы конкурсы. Уый
уыдзён, 2023 азы, фёз-
зёджы Бетъырбухы.
Скъолайы ахуырдзаутё

уазджыты базонгё кодтой
алыхуызон аивадон ён-
тыстдзинёдтимё. 

ЦЁГЁРАТЫ Эльмирё

Профессионалон дёсныйад

Ногиры Хуыгаты Доментъийы номыл 1-ём скъо-
лайы  кадджын уавёры байгом уёлёмхасён ахуы-
рады кусджыты профессионалон дёсныйады кон-
курс "Зёрдё дёттын сывёллёттён".

Уёлёмхасён ахуырады конкурс
ахуыргёнджытён

Уыцы ёхцайы фёрёз-
тё ратдзысты, грантты
хуызы лёггёдтё чи
цёттё кёндзён, уыцы

амалхъом адёмён. Грант-
тё райсыны фёдыл
конкурс та ацёудзён
июны мёйы". А фёстаг
азты дзёвгар фылдёр
фёци республикёмё цё-
уёг туристты нымёц.
2023 азы фыццаг дыууё

мёйы дёргъы уал нём
ёрбацыд 80 мин адёйма-
гёй фылдёр. 2022 азы
уыцы нымёц хёццё кодта

750 минмё — 2021 азимё
абаргёйё, уый уыди ды-
ууё хатты фылдёр.

РЦИ-Аланийы 
Сёргълёууёджы
ёмё Хицауады 
пресс-службё

Туризм

Бауарзтой
Ирыстон

Ацы аз Цёгат Ирыстонён ратдзысты 22 милуан
сомы, нё республикёмё ёрбацёуёг туристтё
кёуылты фёбалц кёнынц, уым сын хъёугё ёмё
нывыл лёггёдтё саразыны тыххёй. 

Зындгонд куыд у, афтёмёй сыби-
раг лёппу Петр Барбашов фёмард
хёсты быдыры 1942 азы, Цёгат
Ирыстоны сёйраг горёт хъахъхъён-
гёйё. Ёгёрон хъёбатырдзинад
равдисгёйё, Петр ёнустём йёхицён
скодта ёнёмёлгё кад. 

Фыдыбёстёйы Стыр хёсты азты
цаутё та сё зёрдыл ёрлёууын код-
той, Хёлардзинады республикон хё-
дзармё ёрёджы чи ёрбамбырд, уы-
цы адём. Уыдон архайдтой, Дзёуджы-
хъёу ёмё Бердскы 'хсён онлайн-
бастдзинады фёрцы цы фембёлд са-
рёзтёуыд, уым. 
Ацы хатт дыууё горёты минёвёрт-

тё ёрдзырдтой дыууё регионы
адёмты 'хсён хёлардзинады тёгтё
ёнгомдёр кёныныл, рёзгё фёлтё-
ры патриотон хъомыладыл, стёй ён-
дёр фарстатыл. 
Цёгат Ирыстонёй фембёлды ар-

хайдтой ёмё сё хъуыдытё загътой
Дзёуджыхъёуы муниципалон сконды
сёргълёууёг Александр Пациорин,
республикёйы национ политикё ёмё
ёддагон бастдзинёдты министр Бё-
гъиаты Алан, Дзёуджыхъёуы бынёт-
тон хиуынаффёйады администрацийы
сёргълёууёджы хёдивёг Ходы Мё-
динё, национ-культурон центрты ми-
нёвёрттё ёмё ёндёр адём.
Онлайн-фембёлды архайджытё ба-

зонгё сты кёрёдзи фёлтёрддзи-
надимё национ ахастдзинёдтё
фидардёр кёныны, ёхсёнады
тыхстагдёр фарстатыл кусыны, стёй
ёндёр хъуыддёгты. 

— Абон уёлдай ахсджиаг у нё
бёстёйы алы регионты цёрджыты
'хсён хёлардзинад фидардёр кёнын,
Уёрёсейы адёмы иудзинадыл кусын.
Мё зёрдё дарын, горёт Бердскы ми-
нёвёрттимё нё бастдзинёдтё ног
арфёйаг хъуыддёгтём кёй расай-
дзысты, ууыл, — йё раныхасы фёбё-
рёг кодта Александр Пациорин. 

Дзёуджыхъёуы
администрацийы 
пресс-службё

Зёгъём, ёрёджы советы
уёнгтё ёрдзырдтой Дзёуджы-
хъёуы фёндагон хёдзарады ны-
вылад ёмё горёты цёрджытён
транспортон лёггёдтё кёныны
фарстатыл. Уёд ёхсёнады ми-
нёвёрттё рёгъмё рахастой, бы-
нёттон цёрджыты цы фарстатё
тыхсын кёны, уыдон: сёйрагдёр
ёмё фёрсыл уынгты фёлгонцад
ёмё цалцёг, трамвайтё ёмё
ёндёр ёхсёнадон транспорты
куысты фётк ёмё афтё дард-
дёр.
Уёд советы уёнгтё горёты

администраци ёмё структурон
дёлхайёдты разамонджытён ба-
хастой бёлвырд фёндёттё, уыи-
мё, сёрмагондёй сём фёсид-
тысты, цёмёй горёты цёрджыты
хъуыдытё бёстондёр хыгъд цё-
уой, фёндёгты цалцёг ёмё ёх-
сёнадон транспорты куысты гра-
фиктё аразгёйё.
Ёмё ныр администрацийы

бёрнон кусджытё дзуапп лё-
вёрдтой Ёхсёнадон советы раз.
Ныхасы архайдтой Дзёуджыхъё-
уы администрацийы фёлгонцад
ёмё цъёхвёлысты управленийы
хицау Махъоты Руслан, фёнда-

гон арёзтад ёмё фёндагон
змёлды организацийы управле-
нийы хицау Гётциты Артем, транс-
порты управленийы хайады хицау
Перисаты Алан ёмё иннётё. 
Ёмбырды архайджытё куыд

баныхас кодтой, афтёмёй адми-
нистративон оргёнтё ёмё Ёх-
сёнадон совет се 'мгуыстад фен-
гомдёр кёндзысты. Иумёйаг ар-
хайды пъланмё уал ныридёгён
бахастой горёты уынгты 46 уадз-
дзаджы цалцёгмё, бёлвырд
кёртыты тротуартё аразынмё,
рагагъоммё нысангонд фёндёг-
ты былгёрёттыл уынгты цырёгъ-
тё ёмё уёлдай зёрдёхсайгё-
дёр бынётты ног светофортё
ёвёрынмё цёстдард ... Уыимё,
ацы фарстатём фылдёр ёргом
раздахдзён Паддзахадон авто-
инспекцийы муниципалон хайад
дёр. 
Дарддёр ёмбырды архайджы-

тё се 'ргом аздёхтой горёты
уёлмёрдты фёлгонцад ёмё са-
нитарон сыгъдёгдзинады фарста-
мё. Хъуыддаг рёгъмё рахёс-
сыны размё советы сёрмагонд
къамисы уёнгтё ёрзылдысты го-
рёты ёппёт уёлмёрдтыл дёр,

бёстон сын раиртёстой сё уа-
вёр. Ёппёт уыдёттыл уыд йё
раныхас советы сёрдары фыццаг
хёдивёг Ёмбалты Барисён. 
Къамисы уёнгтё куыд фёбё-

рёг кодтой, афтёмёй ёппёты
фылдёр фиппаинёгтё ис уёл-
мёрдты сыгъдёгдзинадмё.

"Уёлмёрдты кусджытён уёзла-
сён техникё фаг кёй нёй, уый
аххосёй бырёттё бамбырд
вёййынц. Уыимё, горёты цёр-
джытёй бирётё сё хиуётты ин-
гёнтём куыдфёндыйы цёстёй
акастысты, нё сём зилынц", —
фёбёрёг кодтой раныхасгён-
джытё.
Уавёр банывыл кёныны фё-

дыл сё хъуыдытё загътой горё-
ты администрацийы фёлгонцад
ёмё цъёхвёлысты управленийы
хицауы хёдивёг Кочиты Георги,
горёты уёлмёрдты куыстуаты
хицау Гёджиты Геннади ёмё
иннётё.
Фарстайыл бёстон ёрдзур-

гёйё, советы уёнгтё бёлвырд
фёндёттё бахастой уавёр баны-
выл кёныны фёдыл. 
Ёхсёнадон советы ёмбырды

архайджытё ёркастысты горёты
царды ёндёр ахсджиаг фарста-
тём дёр. 

ХЪАЙТЫХЪТЫ Тамарё,
Ёхсёнадон советы 

координатор

Райгуырд 1908 азы дё-
сём апрелы. Сырх ёфсады
рёнхъыты уыдис 1929 азёй
фёстёмё. 1932 азы каст
фёци Фёскавказы Бакуйы
26 комиссары номыл фис-
тёгёфсёддонты скъола
ёмё службё кодта 80-ём
ёхсёг дивизийы 240-ём
ёхсёг полчъы, фыццаг
взводы, фёстёдёр та —
ротёйы командирёй. Йё
хорз ёнтыстыты тыххёй
1934 азы хорзёхджын ёр-
цыд Сырх Стъалыйы орде-
нёй. Фёстёдёр Хъантемы-
ры арвыстой М.В. Фрунзейы
номыл ёфсёддон академи-
мё. Зёрдёргъёвд лёппу
ёнтыстджынёй фёци йё
ахуыр уым дёр. Академи
фёуыны фёстё Хъантемы-
ры арвыстой Дард Хуры-
скёсёнмё, уым райдыдта
кусын 1-ём хайады хицауы
хёдивёгёй, фёстёдёр та
йё сёвёрдтой 1-ём ёхсёг
хицён бригадёйы штабы
хицауёй, дарддёр — 176-
ём ёхсёг дивизийы штабы
разамонёгёй.
Фыдыбёстёйы Стыр

хёсты рёстёг Хъантемыр
кём службё кодта, уыцы
дивизи, 9-ём ёфсады уёв-
гёйё, архайдта Хуссары
фронты хёстон цауты. Цё-
лыччы-фыртён йё бар ба-
кодтой 591-ём ёхсёг пол-
къён разамынд дёттын, уы-
мён йё раздёры командир
та цёф фёци. 

1941 азы сентябры Хъан-
темыры дёлбар бакодтой
377-ём ёхсёг дивизи,
афёдзы фёстё та 3-аг
гвардион ёхсёг дивизи.
Уыцы ёфсёддон хай ар-
хайдта Сталинграды, Росто-
вы, Донбассы, Мелитополы,
Хъырымы бырсён операци-
ты, уёгъд кодта знагёй го-
рёттё Евпатори, Севасто-

пол, Каховка, Молочанск,
Новочеркасск, Волноваха.
Волновахайыл хёсты уёл-
дай тынгдёр кёй фесгуыхт,
уый тыххёй дивизийён рад-
той ном "Волновахаг".
Цёлыккаты инёлары

тыххёй 13-ём гвардион ёх-
сёг корпусы командир,
инёлар-майор Чанчибадзе
афтё фыста: "3-аг гвардион
ёхсёг дивизийён раза-
мынд дётгёйё, йёхи рав-
дыста хорз стратег ёмё
дёсны ёфсёддон разамо-
нёгёй. Зымёджы зын уа-
вёрты иттёг арёхстджы-
нёй амыдта йё дивизийён
балцы фёндаг, уый фёдыл

ын лёвёрд ёрцыд Хъахъ-
хъёнынады адёмон комис-
сары Арфёйы фыстёг".

1944 азы майы Хъанте-
мыр йёхёдёг сси 13-ём
гвардион ёхсёг корпусы
разамонёг, уыцы ёфсёд-
дон хай уыдис Уёлдёр ко-
мандёкёнынады Ставкёйы
ёвёрёны (резервы). Июлы
та йё баиу кодтой 1-ём
Прибалтикёйы фронты
ёфсёдтимё.

1944 азы 21 июлы, Шау-
ляйы ныббырсён опера-
цийы рёстёг, йе 'фсёддон
хайы хёцён бынёттё бё-
рёг кёнгёйё, Хъантемыр
фёмард танк рёмудзён
минёйё. Баныгёдтой йё
Витебскы, фёстёдёр та,
1949 азы, ам, Ирыстоны.
Цёлыккаты Хъантемыр

хорзёхджын уыди Сырх Ты-
рысайы дыууё орденёй,
Суворовы дыккёгём къёп-
хёны ёмё Кутузовы дык-
кёгём къёпхёны орден-
тёй, Фыдыбёстёйы 1-ём
къёпхёны ёмё Сырх Стъа-
лыйы ордентёй.
Цалдёр боны размё —

10 апрелы — Хъантемыры
райгуырдыл сёххёст 115
азы. Уый фёдыл Дзёуджы-
хъёуы Ирон аргъуаны Пан-
теоны инёлар-майор Цё-
лыккаты Ахберды фырт
Хъантемыры ингёны раз
уыдис митинг. Сарёзта йё
Цёгат Ирыстоны ёхсёна-
дон организаци "Цёлыкка-
ты мыггаджы культурон

бындур". Хиуёттё, хёстё-
джытёй уёлдай ма ацы
мадзалмё ёрбацыдысты
Цёгат Ирыстоны Ветеранты
советы, Дзёуджыхъёуы
ёмё Алагиры районты ве-
теранты организациты ми-
нёвёрттё, Ногхъёуы ад-
министрацийы сёргълёу-
уёг Демыраты Хъазыбег,
нё республикёйы дзыллон
информацион фёрёзты
кусджытё, ёрыгётты ёф-

сёддон-патриотон ёхсёна-
дон змёлд "Ёвзонг ёф-
сад"-ы архайджытё. Ингё-
ны раз лёууыд кадджын
хъалагъур.
Митинг байгом кодта

мыггаджы ёхсёнадон орга-
низаци "Цёлыккаты куль-
турон бындур"-ы сёрдар
Цёлыккаты Алыксандр.
Уый радзырдта Хъантемыры
цард ёмё хёстон фёндёг-
ты тыххёй. Цёлыккаты
Эльбрусы раныхасёй та
митинджы архайджытё
базыдтой, Хъантемыр куыд
зын уавёрты рёзыд, стёй
йё бинонты царды ха-
бёрттё.
Нё республикёйы хёсты

ёмё ёфсёддон службёйы
Ветеранты комитеты сёр-
дар Азиаты Алыксандр
бахахх кодта ахём
мадзёлтты ахадындзинад
фёсивёды ёфсёддон-
патриотон хъомылады.
Цёлыккаты Алыксандр

ма баххёст кодта Азийы-
фырты раныхас — уыцы хъо-

мылады хъуыддаджы ёнё-
мёнг хъёуы дзурын, нё
лёппутёй ныртёккё сёр-
магонд ёфсёддон опера-
цийы чи архайы, уыдоны
хъёбатырдзинад ёмё лёг-
дзинады тыххёй дёр.
Кёронбёттёны митин-

джы архайджытё сёвёрд-
той дидинджытё  инёлар-
майор Цёлыккаты Хъанте-
мыры ингёныл.

ХЁМЫЦАТЫ Морис

Регионалон 
бастдзинёдтё

Хёлардзинады 
тёгтё

Кёд Дзёуджыхъёу ёмё Бердск
(Новосибирскы облёст) географион
ёгъдауёй кёрёдзимё дард сты,
уёддёр дыууё горёты кёрёдзиуыл
бётты Советон Цёдисы Хъёбатыр
Петр Барбашовы рухс ном. 

Ацы сылгоймаджы аххосджын кёнынц Уголовон
кодексы 159-ём статьяйы ("Цёстфёлдахён ми")
амынд фыдракёнд саразынёй.
Слестгёнджыты ныхасмё гёсгё, фыдракёнд са-

разынёй кёй зылын кёнынц, адвокаты бынат ахсёг
уыцы сылгоймаг, граждайнаг-барадон ахастдзинёдты
къабазы уынаффётё хъусын кёныны ёмё юридикон
лёггёдтё ёххёст кёныны фёдыл практикон уагёй
архайгёйё, йёхирдыгёй кёйдёр исбон лёвар ба-
кёныны фёнд скодта, ёмё фондз цёгатирыстойнаг
адёймагён, сайгё сё кёнгёйё, загъта: "Цёрён
бынёттёй ёнёбары раивёг адёймёгтыл уё баны-
майынён ёмгъуыдтё ногёй саразыны ёмё паддза-
хадон цёрёнуатон сертификаттё райсыны хъуыддёг-
ты уын барадон уагёй баххуыс кёндзынён". Уыимё,
фыдгёнёг-сылгоймаг рагацау загъта, химё ист хёстё
кёй нё сёххёст кёндзён, уый.
Сылгоймаг юридикон лёггёдтё ёххёст кёныны

тыххёй гонорары хуызы, стёй фарста тёрхонадон ор-
гёнты алыг кёнынён ёбёрёг адёймагён зёрдё-
лхёнён скёныны ёфсонёй баууёндёг ыл адёмёй
райста 4,3 милуан сомёй фылдёр ёхца ёмё сё
йёхиуыл бахардз кодта.
Уголовон хъуыддаг барвыстой Дзёуджыхъёуы

Ленины районы тёрхондонмё бёстон ыл ёрныхас
кёнынмё.

РЦИ-Аланийы Прокуратурёйы 
пресс-службё

Цёстдард

Ёхца расайдта
Цёгат Ирыстоны Прокуратурё Горётгёрон

районы цёрёг сылгоймагыл арёзт уголовон
хъуыддаджы зылынгёнёг хатдзёг сфидар кодта.

Ахём нымёцтё фехъусын кодта Уёрёсейы Социа-
лон фонды цёгатирыстойнаг хайады пресс-службё.
Зындгонд куыд у, афтёмёй электронон фёллойадон

чингуытё Уёрёсейы фёзындысты 2020 азы. Уёдёй
фёстёмё бёстёйы алкёцы кусёг адёймагён дёр
фадат ис, цёмёй йё фёллойы тыххёй ёппёт бёрёг-
гёнёнтё дёр ныр хыгъд цёуой электронон фёл-
лойадон чиныджы фёрцы. Ахём фёткмё раивынвёнд
чи скодта, уыцы адёмён сё гёххёттын фёллойадон
чингуытё сё къухмё радтой. Ёмё уёдёй фёстёмё
ёппёт бёрёггёнёнтё дёр хаст цёуынц электронон
фёллойадон чиныгмё. 
Фёллойадон закъонёвёрынады ацы ногдзинады

сёйрагдёр нысан уыд алкёцы адёймаджы куыстадон
стажы тыххёй бёрёггёнёнтё гёххёттёй электронон
хуызмё раивын ёмё уый фёрцы пенсион фарстатё
бёстондёрёй лыг кёнын.
Ног уагёвёрдмё гёсгё, 2021 азы ёмё уымёй

фёстёмё кусын чи райдыдта, уыцы адёмён
гёххёттын фёллойадон чингуытё лёвёрд нал цёуы,
ёппёт бёрёггёнёнтё дёр хыгъд цёуынц электронон
хуызы.
Уыимё, уымёй размё азты гёххёттын фёллойадон

чиныг кёмён радтой, уыцы адёмён ныртёккё дёр ис
фадат электронон фёллойадон чиныгмё раивынён.
Уый фёдыл сёрмагонд куырдиат бадёттын хъёудзён
куыстдёттёгмё. 

Нё уацхёссёг

УФ-йы Социалон фондёй

Электронон хуызы...
Цёгат Ирыстоны цёрджытёй 19 мин адёй-

маджы бёрц ныридёгён раивтой электронон
фёллойадон чингуытём.

Бынёттон хиуынаффёйад

Уыдис Дзёуджыхъёуы муниципалон сконды цур Ёхсёна-
дон советы ацы азы дыккаг ёмбырд. Михаил ШАТАЛОВЫ
разамындёй советы уёнгтё ёрдзырдтой горёты царды
ахсджиаг фарстаты иу къордыл. Уыимё, сёрмагонд ёргом
аздёхтёуыд, раздёры ёмбырдты Ёхсёнадон совет цы уы-
наффётё рахаста, уыдон царды рауадзынмё дёр.

Рохён ёвгъау нёмттё

Дзёуджыхъёу. 
Ёхсёнадон советы уынаффётё

Ирыстоны бирё мыггёгтём рагёй-ёрёгмё дёр уыдис
ёмё ис абон дёр, сёрыстыр кёмёй сты, йе 'рвадёлты кад
бёрзонд чи систа, йё хорзы кой дардыл кёмён айхъуыст,
ахём адёймёгтё. Уыцы мыггёгты нымёцмё хауынц
Цёлыккатё дёр. Сё фёсивёды минёвёрттё кёддёриддёр
уыдысты раззёгтимё куыд сабыр царды, афтё Фыды-
бёстёйы сёрвёлтау тохы дёр. Ахём сёрёнгуырд уыдис
Алагиры районёй Ногхъёуы цёрёг Цёлыккаты Алык-
сандры (Ахберды) фырт Хъантемыр дёр.

Республикёйы ме-
теослужбёйы хъусынгёни-
нагмё гёсгё, хёхбёсты
тёссаг у зёйтё рацёуы-
нёй. Арвыкомы фёндагыл
цёстдард цёуы транзитон
автотранспорты цыдмё.
Ныридёгён уал фёндаг
гом у транспорты алы хуыз-
тён дёр. Паддзахадон
арёныл ахизыны тыххёй
радмё ёнхъёлмё кёсынц
1165 уёзласён маши-
нёйы. Шофыртён ёмё
бёлццёттён алы хъуыдда-
гёй дёр ёххуыс цёуы.

Ивгъуыд къуыри Уёллаг
Ларсыл Гуырдзыстонмё
ацыд 18501 автотранс-
порты ёмё 48224 адёй-
маджы.
Республикёйы Цёрён-

уатон-коммуналон хёдза-
рады министрад куыд
фехъусын кодта, уымё
гёсгё ивгъуыд къуыри
урёд ёрцыд цардён ёнё-
мёнг ахсджиаг 48 объекты
куыст. Уыдонёй 30 —

пъланмё гёсгё, 18 —
аварийон уавёрмё гёсгё.
Цыбыр рёстёгмё хъён-
дзинёдтё иууылдёр иу-
варсгонд ёрцыдысты.

8 апрелы Алагиры райо-
ны Уёллаг ёмё Дёллаг
Цъёйы хёлд ёрцыд элек-
трон тыхдёттён системё.
Йё аиуварс кёныныл
куыстытё цёуынц ёнё-
къуылымпыйё.

Ёнёнхъёлёджы уавёр-
ты министрады хъусынгё-
нинагмё гёсгё, бёрёгбо-
ны рёстёг фыдбылызтё
не 'рцыд.
Сергей Меняйло аппара-

тон ёмбырды Хицауады
Сёрдары хёдивёг Алек-
сандр Реутовён бафё-
дзёхста алы бон дёр
медицинон уагдётты уавё-
ры тыххёй хыгъдлёвёрд
цёттё кёнын. Ноджы ма
республикёйы районты
разамонджытё ёмё бы-
нёттон хиуынаффёйады
администрацитён бахёс
кодта уёлмёрдтё ссыгъ-
дёг кёнын.

— Ёрхёццё кёны
Мёрдты куадзёны бон,
ёмё, ёнёмёнг, базилын
хъёуы уёлмёрдтём. Куыд

ёхгёд цёуынц, уымё дёр
уё хъус ёрдарут. Сёвёрут
бырондёттё ёмё афтё
дарддёр, — загъта рес-
публикёйы Сёргълёууёг,
ёмё ма дарддёр
фёнысан кодта, цёмёй
Уёлахизы бонмё ёппёт
мемориалтё ёмё хёстон
ингёнтё ёфснайд ёр-
цёуой.

ХЪОЙБАЙТЫ Галинё

Хицауадёй

Хатдзёгтё 
ёмё ног нысантё

РЦИ-Аланийы Сёргълёууёг Сергей МЕНЯЙЛО
ёрвылкъуырион аппаратон ёмбырды хицауады
уёнгтё ёмё муниципалон скондты разамонджыти-
мё хатдзёгтё скодта ивгъуыд къуырийы куыстён
ёмё сбёрёг кодта ног нысантё фидёнмё.

Кадимё ёххёст кодта 
йе 'фсёддон хёс

РРааххииззёёррддыыггёёйй   ффыыццццаагг ::   1133--ёёмм   ёёххссёёгг   ккооррппууссыы
ррааззааммооннёёгг ,,   ииннёёллаарр--ммааййоорр   ЦЦЁЁЛЛЫЫККККААТТЫЫ ХХъъааннттееммыырр

Уёлахизы 
78 азы
бонмё

1945 2023

— Фёнды нё, цёмёй ирон ёвзаджы ахуыргён-
джытё иннё предметты минёвёртты хуызён акти-
вонёй архайой. Ёнтысгё дёр нын кёны, абар-
гёйё, иннётём цас ис, уый бёрц ёнтыстдзинёд-
тё нёй. Абон ацы мадзал чи амондзён, уыдон сты
7-ём скъолайы ахуыргёнджытё. Хуымётёджы сё
не снысан кодтой, уымён ёмё сты ирон ахуыргён-
джыты тыхджын  къорд. Ёрбахуыдтам сё уый фё-
дыл ёмё уын сё фёлтёрддзинадёй фёхай кёной.
Лёмбынёг сём хъусут ёмё сын сё ныхёстё уё
зёрдыл дарут, — йё раныхасы загъта ахуырад ёмё
наукёйы министрады национ ахуырад ёмё ёвзаджы
политикёйы хайады разамонёг Нёкуысаты Иринё.
Дзёуджыхъёуы 7-ём скъолайы ахуыргёнджытё

Гёбуты Маринё, Цёллагты Светланё, Гёззаты
Иринё ёмё Плиты Ланё ёхсызгонёй фёхай код-
той сё зонындзинёдтё ирон ёвзаг ёмё литера-
турёйы ёрыгон ахуыргёнджытён ёмё ирон фило-
логийы студенттён.

"Уалдзёг — царддёттёг"  — ныхасы темё,
"Фёрсдзырдты дих сё нысаниуёгмё гёсгё" —
грамматикон темё. Уый у ёрыгон ахуыргёнджытён
дёнцёг урок, уыдон йё бындурыл скёндзысты сё-
хи уроктё. Ёрмадзы куыст дих ёрцыд дыууё хайыл.
Фыццаг хайы куырыхон зонды хицёуттё баца-
мыдтой, ирон ёзаджы нырыккон урок цы хуызы ёмё
цёй фёрцы арёзт цёуы, уый.  Дыккаг хайы фё-
сивёды хъёудзён хистёрты ёххуысёй скёнын
сёхи уроктё.
Цымыдисаг уый у, ёмё институты проректор,

Фардзинты Мёдинёйы хъуыдымё гёсгё, ахуы-
рады цы ног мадзёлттё арёзт ёрцыд, ома, ног фе-
дералон фётк, уымё гёсгё мадёлон ёвзаджы
уроктё ёнцондёрёй амондзысты.

ГОБОЗТЫ Агуындё

Ахуырад

Мадёлон ёвзаджы
уроктё дёттыны 
ногдзинёдтё

Цёгат Ирыстоны ахуырады кусджыты дёсны-
дзинад бёрзонддёр кёныны институты ацыд
ёрыгон ахуыргёнджытён педагогон ёрмадз. Ам
Дзёуджыхъёуы 7-ём скъолайы фёлтёрдджын
хистёртё бацамыдтой мадёлон ёвзаджы урок-
тё дёттыны ногдзинёдтё.

Ёрхауд поэты зёрдё зёхмё,
Бёрзонд уёлёрвты та —  йё уд.
Уый сидти дидинёгджын фёзмё,
Фёлё йё иу хъусёг нё уыд.

Ёрхауд поэты зёрдё зёхмё,
Уым цъыфы хъизёмар кёны...
О, уастён, 'рбайхёлой йё фёрстё,
Кёй сайды азарёй хъёрзы !

Ёрхауд поэты зёрдё зёхмё,
Фёлё дзы не 'рхауди цёссыг...
Йё уды рухсёй йын уёлёрвтё
Быдтой йё алыварс мёсыг.

Ёрхауд поэты зёрдё зёхмё...
Фёлё дзы рох нё уыд йё хёс !
Кём кодта хъизёмар йё зёрдё,
Уым сёвзёрд дидинёгджын фёз.

Ёрхауд поэты зёрдё зёхмё,
Йё фарсмё мёсыджы  — йё уд.
Кёсы йё бафхёрёг йё фёстё,
Мёгуыр, тёригъёддаг йё уынд...

Ёнахуыр фын
Фёзынд мём мё рагфыдёл фыны,
Ёдзынёг мё цёстытём каст...
Куыддёрёй йын ёмбёрстон йё хъуыды,
Мё тугёй ёнкъардтон йё уарзт.

Ныхас дёр нё хауди йё дзыхёй,
Рёвдыдта цёстёнгасёй мён.
Йё зонынджын хъуыдыйы тыхёй
Йё миддуне калдта тёмён.

Ёнусты сёрты мын цы 'рхаста,
Цы зёгъынмё хъавыд, — зыдтон.
Цыкурайы фёрдыг мын радта!
Мё къухмё йё райстон уёндон.

Йё армы тъёпён мын мё сёрыл
Ёруагъта. Фёхудти фёлмён...
Йё чъылдыммё урссёр къёдзёхтыл
Ёрбадти зёрёхсиды тёлм.

Ёвиппайды фехъал дён. Хёхтыл
Сёуёхсид ыскалдта тёмён.
Сёууон уддзёф бёлёсты сёртыл
Фёйлауёнтё кодта фёлмён.

Хивёнд зёрдё
Куыд хивёнд у, оххай, мё зёрдё!
Кёддёрау мё былмё тёры.
Куы байхъусид иунёг хатт зондмё!
Нёй, арты цёхёрмё тырны.

Уый ферох, куыд дзы басыгъд иухатт,
Йё удыл та базыртё 'рзад !
Фёндырау та минмырон фестад,
Ёфтауы та дадзинтыл арт!

Цъёх уалдзёджы уындёй та сёрра,
Ёддёмё рёдувы йёхи.
Ёнё уарзт нё зоны, куыд цёра,
Мё зонд дзы уынгёджы фёци!

Нё комы зёронд кёнын, оххай !
Хъус... Уадындзыл чидёр цёгъды...
Йёхи дзы нё кёны ёнёхай,
Гёлёбуйау уырдём тёхы.

Уым сахъ лёппу йе 'фсургъыл бадгё
Йё цагъдёй кёлёнтё кёны.
Мё зёрдё йё алыварс, заргё,
Йё цины цёссыгтё сёрфы!

Ёнусон у зёрдёйён уалдзёг,
Нё йыл хёцы халас ёппын !
Нё кёны йё ивгъуыдёй хатдзёг,
Нё уадзы йё рохтыл хёцын.


Уары, уары тёрккъёвда,
Мигътёй нал зыны арв.
Ныр мё зёрдё куыд кёна ?
Уарзт дзы бахызти арф!

Уары, уары 'мё уары,
Бёстё саха кёны.
Зёрдё зары 'мё зары —
Уарзт кёлёнтё кёны!

Арв йё цёссыгтё згъалы, 
Донёй бафсёсти зёхх.
Уарзт йё рухс тынтё тауы,
Раст бёлонау ыстёх!

Арвы цёссыг — ёлутон,
Дидин акалы зёхх!
Уарзондзинад ёвдудон
Алкёй зёрдёйы уёд!

Уары, уары 'мё уары,
Бёстё саха кёны.
Зёрдё зары 'мё зары —
Уарзт кёлёнтё кёны!


Иры нёртон адём, 'рбамбырд уём, цёй!
Сбарём нё уарзты тых абон бёрцёй.
Иры зёхх чи уарзы махёй фылдёр?
Иумё йын радтём нё уарзты цёхёр!

Уарзты тых, уарзты цин — царды бындур,
Уый фёрцы дидинёг акалы уыр !
Уарзты зёд Иры ёрбынат кёнёд,
Иры дзыллёйён хёрзаудёг уёд!

Анхъёвзёд, анхъёвзёд не уёнгты уарзт,
'Рцёуёд йё тыхёй хёрамдзинад саст!
Ауадзёд уидёгтё уарзондзинад!
Уарзтёй ёргом кёны уды рёстад.

Уарзаг зёрдёты нё фёцёры маст,
Фидёнмё 'мзондёй сё къахдзёф, сё каст.
Иры сыгъдёг зёдтё, байтаут Уарзт!
Ирён йё хъысмёт йё дзыллёйыл баст.

'Рбалёууём абон кёрёдзимё 'нгом ,
Хорз митёй скёнём Ирыстонён ном!
Уый зёххыл базыдтам цардён йё ад,
'Мдыхёй, ёмзондёй йын сисём йё кад.

Алчи йё кёстёры къухыл хёцёд,
Мадёлон 'взаг нын тырысайау уёд!
Хистёр кёстёрён дёнцёгён бёззёд,
Цардхъом кёстёртёй нё амонд фёуёд!

Поэзийы уылёнтё 

БУТАТЫ Ритё

2023 — "Нартиадёйы аз" 

Цыфёнды адёмыхатты монон
бынты ‘хсён дёр ёппёты цыт-
джындёр цыртдзёвёныл ныма-
йын ёмбёлы национ эпос. Ирон
адёмён йё историон асдзинадыл
нымад цёуынц "Нарты кадджы-
тё". Сё мидисамады сын нё фы-
дёлтё нывёрдтой, бирё рёстё-
джы нын ёнцойад чи нё дётты,
ахём сусёгтё ёмё базон-базон-
тё. Ёмё уым диссагёй ницы ис,
уымён ёмё уыдон сты адёмы
монад ёвдисёг эпос. Абайты Ва-
со хуымётёджы нё загъта: "Нар-
ты кадджытё сты адёмы поэтикон
истори". Ёмё ма нын уый иу хатт
нё зёрдыл ёрлёууын кодта,
рауагъдад "Респект", нё дисса-
джы эпос дыууё ёвзагыл (иронау
ёмё уырыссагау) куы рауагъта,
уёд. "Нарты кадджыты" чиныг
уагъд ёрцыд Мыхуыр ёмё дзыл-
лон бастдзинёдты федералон
агентады ёххуысёй. Федералон
нысанон программё "Уёрёсейы
культурё" ёххёстгёнгёйё. Стыр
бузныг зёгъын ёмбёлы чиныджы
сёйраг редактор Санахъоты
Алыксандр ёмё йё дизайне-
рён, Тугъанты Махарбеджы ныв-
тёй йё иттёг хорз кёй сфёлгонц
кодтой, уый тыххёй. Уымёй уёл-
дай "Нарты кадджыты" чиныджы
уёлёмхасён хуызы лёвёрд ис
географион, сёрмагонд ёмё тау-
рёгъон нёмтты дзырдуат. Уый
фёрцы, чиныг йё къухмё фыццаг
хатт чи райса, уыдонён ахъазза-
джы ёххуыс бакёндзён. Ёмё
уыйадыл сёхицён байгом кён-
дзысты нарты ёхсёнады алёмё-
таг дуне, стёй дзуаппытё ссар-
дзысты ёртё вазыгджын
фарстайён: чи уыдысты нартён
Алёгатё (монон уды хъахъхъён-
джытё), Ёхсёртёггатё (хёстон
намысы уазнысантё) ёмё Борё-
тё (нарты фарны бёркады суа-
дёттё)? Ёмё, кёй зёгъын ёй
хъёуы, базондзысты уыцы намыс-
джын мыггёгты минёвёртты:
Уёрхёг, Уырызмёг, Батрадз,
Сослан, Сатана ёмё иннёты тых-
хёй. Уыцы ёмё иннё миниуджы-
тё ма нё иу хатт арф  ныхъхъуы-
ды кёнын кодтой Нарты эпос
ёмё адёмы гуманизмы
фёдыл.
Ёвидигё ёмё хъёздыг у ирон

адёмон сфёлдыстад: кадджытё,
аргъёуттё, таурёгътё, зарджы-
тё, ёмбисёндтё, уыци-уыцитё,
базон-базонтё, таурёгъон ёмби-
сёндтё, ирон хъёлдзёг ны-
хёстё, хъарджытё, арфётё, со-
мытё, ёлгъыстытё ёмё ёндёр-
тё. Уыдон арф ёмё биноныгёй
ёвдисынц ирон адёмы хъуыдытё,
сагъёстё, хъынцъымтё, уырны-
над ёмё бёллицтё. Нё дзыл-
лёйы дзыхёйдзургё сфёлдыстад
бындур сёвёрдта нё фысгё ли-
тературёйён. Ёмё уымён ирд
ёвдисён у ирон адёмы фыццаг
гени — Къостайы дзырдаивад.
Адёмон сфёлдыстады мотивтём
фыццаг уый раздёхта йё хъус
ёмё сын ирон литературёйы дёр
бынат уый скодта фыццаг. Хетё-
джы-фырт йё хуыздёр уацмысты
равдыста дзыхёйдзургё сфёл-
дыстады арф хъуыдытё йё курди-
аты тыхёй. Ёмё уый бамбарён
ис: адёмы ёцёг историйён зо-
нён нёй ёнё фольклорёй. Ра-
гёй-ёрёгмё дёр уый хицён
хуызы ёмдзу кёны историимё.
Нё фыдызёххы бирёминон исто-
ри, цардыуаг ёмё психологи ир-
дёй сёхи ёвдисынц адёмон
сфёлдыстады ёмё нём сидынц
ёххуысмё. Уымён ёмё уыцы
ёнёцёугё хёзнатён абоны ду-
джы уадзён нёй, уыдон хёсгё
сты ирон хордзены фидёнмё.
Ёмё нын уыцы хъуыддаджы хорз
дёнцёг сты, адёмон сфёл-
дыстад нё дугмё кёй фёрцы ёр-
хёццё, уыцы таурёгъгёнджытё,
кадёггёнджытё, аргъаугёнджы-
тё ёмё зарёггёнджытё.
Ирыстоны хёхты сёрмё

Сёнайы хох куыд бёрёг дары,
афтё ирон адёмон сфёл-
дыстады дёр ёппёты ахсджи-
агдёр бынат ахсынц Нарты
кадджытё. Уыдон фёзындысты
незаманты нё дуджы размё
ёмё, мин азты дёргъы ёхсид-
гёйё, ёрхёццё сты дыууын
фыццёгём ёнусмё, ныр сё цы
хуызы зонём, афтёмёй. Ирон
адём,  дёргъвётин рёстёг гуыр-
гъахъ фёндагыл цёугёйё, никуы
бафёлладысты, сё уд ёмё сё
зонды никуы мынёг кодтой адё-
мон сфёлдыстады ёрттивгё цё-
хёртё. Цёсты гагуыйау хъахъ-
хъёдтой сё налхъуыт-налмас —
Нарты кадджытё, ёмё сё фёл-
тёрёй-фёлтёрмё лёвёрдтой,
цы зёрдёйы ахаст сём дардтой,
уыимё. Ёмё сё афтёмёй бирё
ёнусты сёрты ёрхастой ныры
рёстёгмё. Нарты кадджытё гъе
уымён сты зынаргъ нё адёмён.
Царды мидёг нём исты уёлдай
раппёлинаг куы вёййы, уёд ёй
ирон адём рахонынц "нёртон",
ёндёр ныхёстёй, ёмбал кёмён
нёй, ахём. Уымён ёмё ирон
адём Нарты кадджыты равдыстой
сё хуыздёр миниуджытё, стёй
сё канд ёвдисгё нё ракодтой,
фёлё сё абоны бонмё дёр ёр-
хёццё кодтой. Цёмёй сё адём

хуыздёр бахъуыды кодтаиккой,
уый тыххёй сё адих кодтой хицён
циклтыл. Уыдонёй алчидёр хёс-
сы хицён хъайтары ном: Уёрхёг
ёмё йё фырттё, Уырызмёг
ёмё Сатана, Сослан, Сырдон,
Хёмыц ёмё Батрадз, Ацёмёз,
Нарты сёфт. 
Нарты кадджыты мидисамады

тёккё номдзыддёр хъайтартё
сты:

— Нарты Уырызмёг — Нарты
зондамонёг ёмё рёдау зёронд
лёг. Нарты Ныхасы йё алы дзырд
дёр зынаргъ кёмён у ёмё
бахъуаджы сахат фёсивёдимё
знёгты ёнёхатырёй чи пырх кё-
ны, уый;

— Нарты Сослан — Нарты ёд-
дагон знёгтимё ёхсарджынёй чи
тох кёны, уый;

— Нёрты ёфсин Сатана —
сылгоймёгты тёккё зондджын-
дёр, адёмы мад; йё сыгъзёрин
къухтё сты бёркад ёмё кёр-
дзындёттонады нысан, йё цыргъ-
зонд-иу тыхст бонты Нарты фер-
вёзын кодта зындзинадёй. Зон-
дёй йё кём нё бафарстаиккой,
иу ахём зынгё хъуыддаг дёр
Нарт нё кодтой;
Нарты Батрадз — болат ёмё

ёхсарджын лёг. Уый ныддёрён
кодта Нарты зёххон знёгты ёмё
ныллёууыд мёлётдзаг тохы
уёларвон тыхтё ёмё хуыцёутти-
мё; 

— Ёппынфёстаг, Нарты Ацё-
мёзы хуызы ёвдыст цёуы дисса-
джы зараг ёмё фёндырдзёгъ-
даг, нёртон, ёнусон уадындзёй
чи уасыд, уый. Нарты Ацёмёз уый
бёрц дёсны цагъта уадындзёй,
ёмё-иу йё цёгъдтытём, дис-
гёнгёйё, ёрыхъуыста ёрдз ёп-
пётёй дёр, райхъал-иу ис ёмё-
иу кафын байдыдта. Уыимё зё-
гъын хъёуы, Нарты хъайтартён
сё тох, сё цард, сё архайды сёр
адём кёй сты, уый.
Нартён сё райгуырд дёр, сё

царды ёууёлтё дёр ёмё сё ар-
хайды миниуджытё дёр ёнгом
баст сты хъысмёты тёрхонимё.
Уым та бынат нёй лёмёгъдзинад,
мёнгдзинад, дызёрдыгдзинад,
козбаудзинад ёмё гадзрахатдзи-
надён. Алы нёртон адёймагён
дёр йё намыс, йе 'хсар арёзт у
йё фыдызёхх ёмё йё дзыллёйы
амондён, ёмё сё алчидёр тыр-
ны йё адёмён цыт ёмё намыс
скёнынмё. Хорздзинадёй цыдё-
риддёр кёнынц, уый ёрмёстдёр
адёмы сёраппонд. Уыдон хъёба-
тырёй тох кёнынц знёгты ных-
мё, цагъар уёвыны бёсты сём
хуыздёр кёсы мёлёт. Суанг Хуы-
цау ёмё дзуёртты раз дёр нё
къул кодтой сё сёр. Нёртонтё
комкоммё дзырдтой: нё дуёрттё
бёрзонд уымён кёнём, цёмёй,
къёсёртыл хизгёйё, махён нё
сёртё гуыбыр кёнын ма хъёуа,
кённод Хуыцау фенхъёлдзён,
кувгё йын кёнём, зёгъгё. Нарт
уыдысты сёрибаруарзаг ёмё
цардбёллон адём. Уыдон стыр
аргъ кодтой цардён, фёлё
бахъуаджы сахат цёттё уыдысты

мёлынмё. Стёрты фёстё-иу
зёрдиагёй бадтысты куывдтё
ёмё чындзёхсёвты, бацыдысты-
иу нёртон симды. Хёсты быдыры
куыд хъёбатыр уыдысты, афтё
ахъаззаг уыдысты кафынмё, за-
рынмё, фёндырёй цёгъдынмё.
Нарты кадджыты сёйрагдёр

миниуджытё сты ёхсар, намыс
ёмё кад. Нё таурёгъон фыдёл-
тё кадылмард уыдысты. Нарты
кадджыты алы рёнхъ дёр амоны
Райгуырён бёстё уарзын, лёг-
дзинад ёвдисын ёмё кёрёдзи-
йён ёгъдау дёттын. Уыдон нымад
цёуынц нё монон хёзнатён сё
тёккё ахъаззагдёр ёууёлтыл.
Нарты кадджытыл ирон адём хъо-
мыл кодтой мин азты дёргъы.
Кёд чиныджы уагъд нё уыдысты,

уёддёр сё фёлтёрёй-фёлтёр-
мё лёвёрдтой фёстагёттём,
мады ёхсыры хуызён-иу ахъард-
той скифтё, сёрмёттё, алантё
ёмё ирётты зёрдё ёмё зонды.
Афтё рёстёг, дуг ёмё азфысты
мидёг мах ёмхёст стём Нарты
кадджытимё. "Нарты ёмбырд",
зёгъгё, афтё цы кадёг хуыйны,
уым ныхас цёуы Нарты ёртё
хёзнайыл, уыдон хъуамё  лё-
вёрд ёрцыдаиккой лёгдёртён:
1) Нартён сё фёсивёдёй
ёдзонд, хъёбатырдёр ёмё
хёрзёгъдаудёр чи разында-
ид, уымён; 2) хёрд ёмё нозт-
хъуагён фёразондёр чи ра-
зындаид; 3) лёджы уаргъ зы-
нёй дёр чи бафёрёзтаид
хёссын кёрёй-кёронмё, кад
ёмё радимё; 4) сылгоймаджы
тыххёй ёгъдауджындёр чи
разындаид, йё сылгоймагён
фылдёр чи ныббарстаид, уы-
мён кад кодтой.
Нарты кадджытыл дзургёйё,

ёнё ёрымысгё нёй, нарты ‘хсё-
нады сылгоймаг цы бынат ахста,
уый тыххёй. Чи нё зоны Нарты
Сатанайы, бёркадарм ёфсины,
адёмы мады. Нартён сё тёккё
ахсджиагдёр ёхсёны хъуыддёг-
ты уынаффёгёнджытёй иуы, бё-
гёны ёрхъуыдыгёнёджы. Нарты
Уырызмёджы зонынджын усы?
Кёнё чи нё фехъуыста Нарты
рёсугъд чызджытё — Дзерассё,
Бедуха, Агуындё, Хорческё ёмё
иннёты тыххёй. Хёмыцы ус Бы-
ценоны кёнё Акула-рёсугъды
тыххёй? Нарты Сосланы ус Беду-
ха, мёрдты бёстёйы йё лёгимё
ныхас кёнгёйё, уырдём аза-бё-
ласы сыфтё агурынмё куы фё-
цыд, уёд, зёгъгё, кёддёриддёр
Сосланён йё хъахъхъёнёг кёй у
уёлёуыл, знёгты цирхъытё ёмё
фаттёй йё кёй хизы, йе знёгтыл
цёмёй фёуёлахиз уа, ууыл ар-
хайёг кёй у, уый. Уымёй уёлдай
йын амоны, мёрдтёй фёстёмё
куыд рацёуын хъёуы, уый дёр.
Акула-рёсугъд Нарты Батрадзы
хоны иннё Нартёй ёнаипдёр,
фёлё уёддёр йемё асимын нё
комы, цалынмё йё фыды фыд
зёронд Уоны суёгъд кодтаид ав-
дсёрон уёйыг Хъёндзёргёсёй,
уёдмё.
Нарты сылгоймёгтё куыд дис-

саг куыстарёхст уыдысты ёмё
иумёйаг — ёхсёнадон хъуыддёг-
тё сё зёрдёмё куыд хёстёг
уыдысты, уый зыны Хёмыцы ус
Быценонёй. "Хёмыц ус куыд ра-
куырдта", зёгъгё, уыцы кадёджы
Быценон бон хёфсы хуызы уыд,
ёхсёв та-иу йёхи хуыз райста
ёмё-иу кёрдын, хуыйын рай-
дыдта; фыццаг ёхсёв скарста
ёмё бахуыдта сёдё лёджы фё-
лыст, дыккаг ёхсёв дёр афтё;
дыууё ‘хсёвмё кёрдгё дёр
скодта ёмё хуыйгё дёр бакодта,
дыууё сёдё лёгён къахёй-къух-
мё цыдёриддёр хъёуы фё-
лыстёй, уый. Ёмё Хёмыцён
загъта: "Ныр бавдёл ёмё сё
Нартён байуар, чи сё куыд мё-
гуырдёр у, афтёмёй; нал
уыдзён, зёгъгё, уымёй ма тёрс:
ёз цёмё бавналон, уымён сёви-
дийён нёй!"
Нарты эпос арёзт цы дуджы

уыд, уыцы дуджы сылгоймёгтё
сё адёмы ёхсёнадон царды
ахстой зынгё бынат. Къаддёр
аргъ скёнён нёй Нарты кадджы-
ты иннё хорз миниуёгён дёр —
сё диссаджы рёсугъд ирон ёвза-
гён, сё аив здёхтытё ёмё фё-
зылдтытён. Мах не 'ппёты дёр
ахуыр кёнын хъёуы кадджыты уы-
цы хёрзаив ёвзаг. Газеттё ёмё
журналты кусджытё, чингуыты ре-
дактортё ёмё корректортё, хи-
цён фысджытё, ирон ёвзаджы
ахуыргёнджытё хъуамё бёлвырд

ёркёсой Нарты кадджыты ёвзаг-
мё ёмё сё фыстыты ёвзаджы
хъёд дёр аразой уымё гёсгё.
Ёнё зёгъгё нёй, "Нарты кад-

джыты" чиныг куыд сырёзт, уый
тыххёй. Ирон, уырыссаг ёмё
фёсарёйнаг бёлццёттё-иу сё
кой куы фехъуыстой, уёд-иу сё
мидисамадёй дисы бацыдысты.
Иуёй-иу кадджытё-иу фыст ёмё
мыхуыргонд ёрцыдысты уырыссаг
ёмё ёндёр ёвзёгтыл. Ирон ёв-
загыл уёд джиппыуадзён фё-
рёзтё нёма уыд. XX ёнусы фыц-
цаг ёртыццаг хайы рёстёг срё-
гъёд ис “Нарты кадджытё” хицён
чиныгёй рауадзыны хъуыды. Стыр
куыст ацыд Нарты кадджытё ём-
бырд кёныныл, ёрбиноныг кёны-
ныл ёмё мыхуырмё бацёттё
кёныныл. Уыцы стыр ёмё
ахсджиаг куысты мидёг егъау бы-
нат ёрцахстой ЁК(б)П-йы Цёгат
Ирыстоны обкомы фыццаг
нымёрдар Хъулаты Хъуыбады
ёмё иннётё. Уый хихъёппёрис-
мё гёсгё 1940 азы 12 ноябры
Партийы обкомы бюро ёмё Цё-
гат Ирыстоны АССР-йы Адёмон
Комиссарты Советы уынаффёмё
гёсгё арёзт ёрцыд Хицауадон
Нарты Комитет. Уый ёдзухдёр
куыста Нарты кадджытё ёмбырд,
бёлвырд ёмё мыхуырмё цёттё
кёныныл. Хъулы-фырт у "Нарты
кадджыты иугонд тексты" чи-
ныджы арф хъуыды ёмё аив ёв-
загёй фыст раздзырды автор. Уый
тынг бакуыста Нарты кадджытё
чингуытёй рауадзыны хъуыдда-
гыл, йёхёдёг у, уырыссагау цы
Нарты чиныг рацыд, уый бёрнон
редактор ёмё раздзырды автор.
Уымёй уёлдай, кадджыты фыц-

цаг наукон бындурыл ёвёрд чи-
ныг сцёттё кёныныл зёрдиагёй
бакуыстой ССР Цёдисы Наукёты
академийы хистёр наукон кусёг
Абайты Васо, поэттё: Дзанайты
Иван, Мамсыраты Дёбе ёмё
Ардасенты Хадзыбатыр, линг-
вист Багаты Никъала, фыссёг
Брытъиаты Созырыхъо, нывгён-
джытё Хохты Аслёнджери ёмё
Тугъанты Махарбег. Чиныг
рауадзыны агъоммё йыл уыдис
тынг стыр ёмё уёззау куыст.
Утёппёт ёрмёг хъуыди ёрём-
бырд кёнын, бафтауын сыл,
мыхуыргонд чи нёма уыдис, уыцы
‘рмёг. Дарддёр уый хъуыдис
фёд-фёдыл ёрёвёрын, наукон
ёгъдауёй иу уагёвёрдыл куыд
уыдаид, афтё. Уый уыдис тынг би-
ноныгёй кёнинаг, фёлё
ахсджиаг куыст. Уыцы бёрнон хёс
баргонд ёрцыд Нарты комитеты
уёнгтён. Уыдон цалдёр азы удха-
ры фёстё 1942 азы ёмбисмё
бацёттё кодтой "Нарты кадджы-
ты” иугонд текст.
Чиныгыл цы адём куыстой, уы-

дон сёмбёлдысты бирё зындзи-
нёдтыл, наукон-литературон ёмё
практикон ёгъдауёй йё ахадын-
дзинад  чысыл кёмён нёу, ахём-
тыл. Бригадёйы алы кусёджы
дёр бакёсын хъуыди 162 мыхуы-
рон сыфы, кёнё та чиныджы 2600
сыфы бёрц, ёмбырдгонд цы ёр-
мёг ёрцыд, уый. Бакаст ёрмёг
хъуыд мыггаггай — хицён цикл-
тёй ёрёвёрын ёмё сын сё
тёккё хуыздёр, тёккё ёххёст-
дёр варианттё иугонд текстён
равзарын. Уыцы куысты фёстё-иу
бригадёйы уёнгтё сё равзёрст
варианттём кастысты иумё, нау-
кон цёстёнгасёй-иу сё
равзёрстой ёмё-иу сё ёрмёст
уёд сфидар кодтой. Хъуыди хи-
цён кадджытё, бирё мин азты
дёргъы фыст нё уёвгёйё, фёл-
тёрёй-фёлтёрмё хизгёйё, кё-
рёдзиимё баст чи нал уыд, уыдон
фёстёмё иумё, кёрёдзийы
фёд-фёдыл, сёвёрын (Куыст
хуыздёр цёмёй цыдаид, уый тых-
хёй бригадё куыста Хъобаны).
Иугонд текст срёвдз. Эпосы

мидёг цы ёбёрёг рёттё уыд,
уыдон бёлвырдгонд ёрцыдысты
иуёй-иуты йеддёмё. Уыцы куыст
куы фёци, уёд ёрцыд чиныг
уадзыны рёстёг. Хуыцау Нарты
куы фарста, ёнусон цард уё хъё-
уы ёгадёй ёви кадимё мёлёт
(иннё варианттём гёсгё та —
ёвзёр цот ёви ёнё цот, зёгъ-
гё), уёд тынг фидарёй рав-
зёрстой ёгады царды бёсты ка-
димё мёлёт: фыдвёды бёсты
— ёвёд хуыздёр!
Нарты кадджытё кёрёй-кё-

ронмё дзаг сты адёмы гуманизм
ёмё сёрибары монадёй. Эпосы
хъайтартё ёмё дунембарынад
ёвдыст ёрцыдысты ёнёхъуаджы
цардхъомыс ёмё аивадон рёст-
дзинадимё. Уыдон алцыдёр кё-
нынц адёмён ёмё дзыллёйы
сёраппонд. Ирон адёмы бирё-
ёнусон истори, цардыуаг ёмё
психологи ёвдыст ёрцыдысты
ирд ёмё арф ёнкъарёнтимё.
Нарты кадджытён, ёмткёй, рахо-
нён ис ИРОН АДЁМЫ ЦЁУГЁ
ЭНЦИКЛОПЕДИ. Сё мидисама-
ды бирёвёрсыгад, мотивты хъёз-
дыгдзинад ёмё аивадон фёрёз-
ты аивдзинадмё гёсгё Нарты
эпос сёвёрён ис дунейы эпикон
сфёлдыстады хуыздёр дёнцёгты
фарсмё.
Кёронбёттёны ма мё зёгъын

фёнды иу хъуыды: чиныджы ны-
рыккон дизайн ёмё хёрзхъёд
полиграфи махён ныфс дёттынц,
ацы диссаджы фолиант алы ирон
хёдзары дёр ёцёг лёвар ёмё
се  стъолыл даргё чиныг кёй
суыдзёнис, уымёй.

P.S. “Нарты кадджытё”
балхёнён ис дукани “Чингуы-
тё”-йы. Бадзурён сём ис
ахём телефонтёй: 50-14-54;
50-14-25

Зындгонд куыд у, афтёмёй Республикё Цёгат Ирыстон-
Аланийы Сёргълёууёг Сергей МЕНЯЙЛОЙЫ Указмё гёсгё
2023 аз нымад ёрцыд "Нартиадёйы азыл”. Азы кёронмё
алыхуызон уагдёттё, уёлдёр скъолатё, культурёйы
кусёндёттё, информацийы дзыллон фёрёзтё кад кёндзысты
Нарты кадджытё ёмё "Нартиадё"-йы иртасджытён. Абон
мыхуыр кёнын райдыдтам "Нартиадё"-йы кадён ёрмёджы-
тё. "Ирон адёмы цёугё энциклопеди", зёгъгё, ахём сёргон-
димё дёттём ХОЗИТЫ Барисы рецензи "Респект"-ы уагъд
чиныг "Нарты кадджытё"-йыл.

“Ацёмёз уадындзыл цёгъды”

“Уырызмёджы фёстаг балц”“Уырызмёджы фёстаг балц”

Ирон адёмы цёугё 
энциклопеди 

Ёрыгонёй фёстёмё
Хасаны царды зынгё бынат
ахста спорт. Йёхёдёг хёрз
ёрыгонёй ёмё фёстё-
дёр студент уёвгёйё, ён-
тыстджынёй архайдта бокс
ёмё самбойё ерысты.
Ссис спорты мастер сам-
бойё.
Фёстёдёр, стыр куыст-

уётты сёргъы лёугёйё, йе
'ххуысы хай хаста нё рес-
публикёйы спортивон цар-
ды къабёзтён.
Хасан 15 азы уыдис Цё-

гат Ирыстоны боксы феде-
рацийы президент, 20 азёй
фылдёр та фёкуыста сам-
бо ёмё дзюдойы федера-
циты президентёй.
Кёуылты сты йё лёг-

гёдтё Хасанён ацы спорты
хуызты сырёзтён нё рес-
публикёйы! Уымёй уёлдай
ма Хасан хёрзаудён кодта
футболон командётён. Йё
фёрцы арёзт ёрцыд фут-
болон клуб "Автодор", уый
ёнтыстджынёй хъазыд
Уёрёсейы 2-аг къорды
футболон чемпионаты. Уё-
дё, ёвзонг футболисттён
цы ёххуыстё фёцис, уы-
мён та ёвдисён сты, цыко-
лайаг скъоладзауты коман-
дё "Ёрёф-Автодор" ёп-
пётуёрёсеон ёрыгётты
турнир "Сёракын пурти"-йы
уёлахиздзау фондз хатты
кёй ссис, уый.
Ёлбегонты Хасанён уы-

цы сгуыхтдзинёдты тыххёй
стыр аргъ кодтой, суанг
Уёрёсейы футболон феде-
рацийы разамонджытё
дёр. Йё стыр лёггёдты
тыххёй Хасан хорзёх-
джынгонд ссис къорд пад-
дзахадон хёрзиуджытёй.
Ирыстоны йё мысынён

арёзт цыдис ерыстё фут-
бол ёмё самбойё. Уыцы
турниртёй уёлдай ма ив-
гъуыд къуыри Дзёуджыхъё-
уы бынёттон администраци
ёмё Цёгат Ирыстоны дзю-
дойы федерацийы хъёппё-
рисёй йё мысынён арёзт
ёрцыд ноджыдёр ма иу
турнир — дзюдойё.
Ацы ерыстём хуынд ёр-

цыдысты ёрыгон (18 азы

онг) дзюдоисттё Цёгат
Кавказы федералон зылды
республикётё ёмё Стъа-
раполы крайё. Дзёуджы-
хъёуы Хёдарцаты Асланы

номыл уынджы цы Спорти-
вон-цёттёгёнён центр ис,
уым Хёмыцаты Хасаны
номарён турниры сё хъару

ёмё арёхстдзинад ёв-
дыстой 280 дзюдоисты
(чызджытё ёмё лёппутё).
Ерыстё гом кёныны

мадзалы архайдтой: РЦИ-
Аланийы Парламенты Сёр-
дар Тускъаты Таймураз,
Дзёуджыхъёуы бынёттон
администрацийы сёргъ-
лёууёг Милдзыхты Вя-
чеслав, РЦИ-Аланийы фи-
зикон культурё ёмё спор-
ты министр Хъоцыты
Сослан, дзюдойё нё рес-
публикёйы иугонд коман-
дёйы сёйраг тренер Бек-
куызарты Алик, Хасаны

хёлёрттё: Дзансолты Ер-
мак, Гётёгонты Алыбег,
Гёззаты Юри, Уруймёг-
ты Владимир, Гиоты Рус-

лан, Хъулчиты Ёхсар,
Хасаны фырт Ёлбегонты
Зауырбег ёмё се 'рвад
Ёлбегонты Алыбег.
Тускъаты Таймураз йё

раныхасы бахахх кодта,
Хасан йё уёлёуон царды
цы стыр хорздзинёдтё са-
рёзта нё республикёйы
пайдайён ёмё, уый тых-
хёй йё рухс ном фёлтё-
рёй-фёлтёрмё мысыны
аккаг кёй у, уый.
Ерыстё рауадысты тынг

зёрдёмёдзёугё. Фёси-
вёд зёрдиагёй архайдтой
сё арёхстдзинад гауызыл
равдисынмё ёмё, ёцё-
гёйдёр, бирё фембёлдтё
цыдысты цымыдисаг тохты.
Чызджыты ерысты уёла-

хиздзаутё систы: 40 кг —
Цёкулаты Зёринё (РЦИ-
Алани), 44 кг — Калоты Зи-
тё (РЦИ-Алани), 48 кг —
Каринё Хуранова (КБР),
52 кг — Тыбылты Аланё
(РЦИ-Алани), 57 кг — Мёр-
гъиты Маринё (РЦИ-
Алани), 63 кг — Хъараты
Миланё (РЦИ-Алани), 70
кг+ — Къозонты Владис-
лавё (РЦИ-Алани).
Лёппуты ерысты 1-аг бы-

нёттё бацахстой: 42 кг —
Айларты Азёмёт (РЦИ-
Алани), 46 кг — Иван Фе-
дин (РЦИ-Алани), 50 кг —
Кантемир Хуранов (КБР),
55 кг — Рёмонты Давид
(РЦИ-Алани), 60 кг — Бай-
мётаты Вадим (РЦИ-
Алани), 66 кг — Руслан Бе-
ров (КБР), 73 кг — Салим
Абдулаев (КБР), 81 кг —
Тегкаты Сёрмёт (РЦИ-
Алани), 90 кг — Хуыбецты
Яков (РЦИ-Алани), 90 кг+ —
Къадзаты Рустем (РЦИ-
Алани) Турниры ацыдёй ра-
зыйё баззадысты нё уаз-
джытё дёр. Сё фылдёр
дзырдтой, зёгъгё, ахём
турниртё тынг пайда сты,
фыццаджыдёр, фёсивё-
дён.
Беккуызарты Алик куыд

загъта, афтёмёй: "Ацы тур-
нир скёнын хъёуы ёрвыл-
азон, уымён ёмё фёси-
вёдён фадат дётдзён сё
гёнёнтё равдисынён
ёмё сё рёдыдтытыл кусы-
нён".

БАСКАТЫ Уырызмёг

Иринё йё фыццаг нывтё сабибо-
нёй нырмё хъуыды кёны. Дзёвгар
рёстёг чызг йё ныфс нё хаста ныв-
тё кёнынмё. Фарон августы райда-
йёг нывгёнёг ахуырад ацыд "ин-
терьерон нывгёнёджы" курсы.
Ёнёнхъёлёджы Иринё йёхимё

раргом кодта фактурон нывтё кёныны
курдиат. Сфёлдыстадон куысты ём-
рёнхъ чызг ёххёст кёны ёхсёнадон
куыст дёр. Афёдзы ёрдёгёй чысыл
фылдёр рёстёг Иринё лёууы ёнё-
низдзинады цыбыргонд гёнёнтимё
адёмён ёххуысы хёдбар организаци
"Вовёйы хёдзар"-ы сёргъы. Ёрё-
джы меценаттё бархионты командё-
йён кёй радтой, уыцы бёстыхайы
ацыд Иринёйы куыстыты фыццаг
равдыст.

— Исты хи ёууёл ёрхъуыды кёнён
куыд ис, уый райдианы не 'мбёрстон.
Суанг, фактурё дёр рафёлхатён кёй
нёй, уый нымайгёйё, ацы техникё-
мё ме 'ргом аздёхтон. Алы хатт дёр
ног ахуырстытё сёвзёрынц. Ныв ца-
вёр уыдзён, уый аразгё у мё мидуа-
вёрёй. Ацы ёууёл мё зёрдёмё
цыд, — зёгъы Иринё Синицына.
Интерьерон нывтё конд ёрцёуынц

мастихинтё (ома, бёзджын ахорёнтё
змёнтынён ифтонггёрзтё) ёмё
алыхуызон фактурон пастёйы ёххуы-
сёй. Пайда кёнынц акрилон ахорён-
тёй дёр.
Хъару цыфёнды тыгъдады дёр чи

бауадзы, алы уыцы фактурон нывён
дёр ис хи мидис ёмё ахадындзинад
(афтё кёй у, уый нывгёнёджы фыц-
цаг равдыстмё ёрбацёуёг адём ра-
хатыдысты). Фактурон нывтё конд ёр-
цёуынц къёпхёнгай. Раздёр сёвзё-
ры фактурё, фёстёдёр — ныв йёхё-
дёг, фёстагмё та — хуыз.

— Нывтё кёныны рёстёг мём
хъуыдытё сёвзёрынц. Зёгъём, "Ар-
ты улёфт"-ы ныв скёныны размё мё

фёндыд лавёйы ныв скёнын, фёлё
мё ныв тар уагёй скёнын кёй нё

фёндыд, уый нымайгёйё, фёстагмё
рауад ирд ахорёнтёй конд ныв. "Ден-
джызон сабырдзинад"-ы ныв дёр мын
ёнёнхъёлёджы уагёй рауад. Рай-
дайёны мё фёндыд арфимё баст
ныв скёнын, — зёгъы Иринё.
Ныронг Иринё кёй скодта, уыцы

дёс нывёй алкёмён дёр ис хи куль-
турон код. Экспозицимё ёрбацёуёг
адём ёмё организаци "Вовёйы
хёдзар"-ы активисттё сё разамонё-
гён сфёлдыстадон архайды фёдыл
раарфё кодтой. Сфёлдыстадон фем-
бёлды архайёг "Вовёйы хёдзар"-ы
активист Светланё Гнатюк ёрбацё-
уёг адёмён амыдта аивгёнёнтё
бийыны фёдыл мастер-кълас.
Дауны низимё сывёллётты архай-

димё равдыстмё ёрбацёуджытё
ёмё организацийы активисттё
сбыдтой "Бёллицты аивгёнён".
Ахуырады заман бархионтё амёй раз-
мё дёр сфёлдыстады амынд хуызёй
пайда кодтой. Аивгёнёнтё бийыны
куыст ахъаз кёны хи хъуыдыты сёв-
зёрдён, стёй адёмы ‘хсён хёлар
ахастдзинёдтё фидар кёнынён.

РУБАЙТЫ Зёринё

Ёмё хорз бакодта  Цё-
гат Ирыстоны гуманитарон
ёмё социалон иртасёнты
институт, зындгонд ахуыр-
гонд ёмё педагог, литера-
турёйён аргъгёнёг ёмё
йёхёдёг курдиатджын уац-
мыстё фёлдисёг Тменаты
Виталийы чиныг "Мён би-
рё цёуылдёрты фёндыд
зёгъын..." кёй рауагътой,
уымёй.
Мёнё цы фыссынц чи-

ныджы разныхасы "Ныхас
ахуыргонд ёмё поэтыл"-ы
ацы институты директор,
историон наукёты доктор
Хъаныхъуаты Зёлинё,
институты археологийы
хайады сёргълёууёг Туал-
лёгты Алан, ЦИПУ-йы ис-
торион факультеты декан
Цуциты Аслан: "Цас фыл-
дёр рёстёг цёуы, уыйас
хуыздёр ёмбарём, уый
наукёйыл куыд иузёрдыг,
фырнымд ёмё зёрдёхё-
лар адёймаг уыд, уый. 1963
азы уый фыццаг хатт бахауд
археологон экспедицимё.
Археологон къахёнтё цы
хёххон Ёрхоны уыдысты,
уырдыгёй 19-аздзыд лёппу
ёрыздёхт хёхтём ёмё
археологимё уарзондзина-
ды ёнкъарёнтимё. Уёд
равзёрста йё дёсныйад
ёмё йыл йё зёрдё никуы-
ал сивта. Цёгат Ирыстоны
педагогон институты ахуыр,
Мёскуыйы Советон Цёди-
сы Наукёты академийы Ар-
хеологийы институты канди-
датон диссертацийы
бахъахъхъёд, этнографион
ёмё археологон экспеди-
цитё — уыдон сты йё нау-
кон фёндаджы фыццаг
къёпхёнтё. Фёлё уёд
ахуыргёнджытё ёмё ём-
кусджытё бамбёрстой,
иронзонынадмё цы курдиат
ёрбацыд, уый.

36 азы фёкуыста Тмена-
ты Витали Цёгат Ирыстоны
наукон-иртасён институты
археологи ёмё этногра-

фийы хайады, уыдонёй йын
21 азы разамынд лёвёрд-
та. ХХ ёнусы фёстаг ёр-
тыццаг хайы Ирыстоны ис-
торион наукёйы рёзт баст
у йё бирё наукон куысты-
тё, цымыдисаг монографи-
тё "Мёрдты горёт", "Цё-
гат Ирыстоны историон-ар-
хитектурон цыртдзёвён-

тё", "Нарт ёмё Ноосфе-
рё", хрестомати "Ирётты
монон культурё" ёмё ён-
дёртимё.
Зындгонд ахуыргонд Тме-

наты Витали у коллективон
куыст "Цёгат Ирыстоны ис-
тори"-йы автортёй иу, стёй
"Цёгат Кавказы адёмты ис-
тори"-йы академион рауагъ-
ды фыццаг томы автор. Уый
тынг бирё тухён кодта —
монографитё редакци код-
та ёмё арёзта наукон ём-
бырдгёндтё, рецензи код-
та диссертацитё ёмё ёх-
хуыс кодта ёрыгон историк-
тён. Нё уагъта быдырон
куыстытё дёр, разамынд
лёвёрдта археологон экс-
педицийён, фёстёдёр та
кодта наукон-консультацион
архайд.

90-ём азты Михаил Ло-
моносовы номыл Мёскуыйы

паддзахадон университеты
Специализацигонд Советы
ёнтыстджынёй бахъахъ-
хъёдта докторы диссертаци
ёмё кусын райдыдта
ЦИПУ-йы рагон дунейы
ёмё астёуккаг ёнусты ис-
торийы кафедрёйы. Раза-
мынд дёттын ын райдыдта
1998 азы. Сёдёгай сту-
денттё йын абон дёр хъуы-
ды кёнынц йё мидисджын
лекцитё Скёсён, антикон
дуг, динты истори, фёса-
рёйнаг бёстёты археоло-
ги, Кавказы адёмты истори
ёмё традицион культу-
рёйы тыххёй.
Дзёгъёлы йын нё рад-

той РЦИ-Алани ёмё УФ-йы
наукёйы сгуыхт архайёджы
нёмттё дёр. Йё наукон
архайд зындгонд уыд, фё-
лё литературёйы сфёл-
дыстадон куыст кёй кодта,
уый алчи нё зыдта. Фыста
ёмдзёвгётё".
Йе 'мдзёвгётё йын

кёсгёйё, йё поэзийы тых-
хёй йёхи ныхёстёй куы
зёгъон, уёд нё фёрёди-
дзынён: "Уарзондзинад мё
сахуыр кодта ёмбарын
ёмё аргъ кёнын бёрзонд
поэзийён. Балёвар мын
кодта дунеёмбарынады ёх-
цондзинад ёмё йе ‘мдзёв-
гётёй равдисыны
арёхстдзинад.
Мё архайд баст у дунейы

тёккё рёсугъддёр Кавка-
зы рагон истори, Ирыстоны
рагфыдёлты истори ёмё
культурё ахуыр кёнынимё.
Ёз фыссын уацтё, моно-
графитё (уымёй ёгёрон
сёрыстыр дён). Уыдоны ис
хус фёлгонцтё рагон геро-
икон царды тыххёй. Фёлё
ёдзухдёр мё зёрдёйы
зёлланг кёнынц рифмё-
гонд рёнхъытё нё дун-ду-
нейы царды тыххёй. Мён
уыцы равгёй фёхицён кё-
нын нё фёнды, уымён
ёмё у мё уёвынад,
хъуыдытё ёмё бёллицты
иу хай".

Бацёттё йё кодта 
АБАЙТЫ Эдуард

Амёй размё тёрхонгонд
кёмён уыд, Горётгёрон
районы мидхъуыддёгты
хайад цёстфёлдахён митё
бакёнёг ахём цёгатирыс-
тойнаг нёлгоймагыл уголо-
вон хъуыддаг сарёзта.

Пъёлицёмё бахъастгё-
нёг ногираг сылгоймаг ба-
радхъахъхъёнджытён ба-
фёдзёхста фыдгёнёджы
ныхмё ёмбёлгё мадзёлт-
тёй спайда кёнын.

— Мё зонгёты уынаф-
фёмё гёсгё, сантехникон
куыстытё баххёст кёны-
нён кёй баххуырстон, уы-
цы специалист фёстёдёр
йёхимё ист куысты хёстё
нё баххёст кодта, фёлё
мё ёстай мин сомы бёрц
ёхца райста, — загъта
сылгоймаг.
Цёстфёлдахён митё

бакёнынёй, кёуыл гуы-
рысхо кёнынц, оперативон-
агурён мадзёлттё бах-
хёст кёнгёйё, барад-
хъахъхъёнджытё Алагиры
районы цёрёг ахём 39-аз-
дзыд нёлгоймаджы (амёй
размё йын тёрхонгонд
уыд) баурёдтой. Ахст
адёймаг, йё аххосыл ба-
сётгёйё, загъта: "Хъыг-
дардбаййафёг сылгой-
маджы цёрёнуаты сантех-
никон ифтонггёрзтё ивыны
заман цёстфёлдахён ми-
тё бакодтон".
Фыдгёнёг баууёндёг

ыл сылгоймаджы цавёр ар-
хайды фёрцы фёсайдта,
пъёлицёйы кусджытё уый
раргом кодтой. Куыд рабё-
рёг, афтёмёй хёдзары
хицау-сылгоймаг закъонха-
лёг нёлгоймагён хайгай
лёвёрдта ёхца хъёугё
арёзтадон ёрмёджытё
балхёнынён, гуырысхойаг
нёлгоймаг та, арёзтадон
ёрмёджыты аргъыл баф-
таугёйё, хъыгдардбаййа-
фёг сылгоймагён ёвдыста
мёнг базарадон гёххётты-
тё.
Закъонхалёг нёлгоймаг

йёхиуыл бахардз кодта
сылгоймагёй сайды фёрцы
ист ёхцатё. Уголовон ко-
дексы 159 статьямё
("Цёстфёлдахён ми")
гёсгё, уголовон хъуыддаг
кёуыл сарёзтой, уыцы
нёлгоймагён тёссаг у 5
азы дёргъы ахёстоны фё-
бадынёй.

РЦИ-Аланийы 
Мидхъуыддёгты 

министрады
пресс-службё

Буроны дзуар

Уый уыди 1923 азы
Мызуры цёгатварс
Сулёрты Сау Уацил-

лайы кувёндоны раз. Мызу-
ры хъёуы фыййау Томайы-
фырт дзуары хъёдрёбын-
мё йё фос батардта. Уым
ёнёнхъёлёджы ссардта
цыкурайы фёрдгуытё ёмё
лыстёг тъёпён цёгтёй
хъуырыл даргё рёхыс.
Систа сё, цыдёр хъёцъи-
лы сё батыхта ёмё сё йё
хызыны нывёрдта. Дыккаг
бон сё ахаста Бызы хъёу-
мё Дудиаты Баласы биной-
наг, Елхъаны мад Хаирмё.
Уый дёсныйад кодта ёмё
йём сё равдыста, загъта
йын, кём сё ссардта, уый.
Дёсны сём ёркаст,

стёй загъта, цёмёй сё
ныууадза,  ёмё йын сныс-
ан кодта бон, кёд ём фё-
зына, уый. Томайы-фырт
Хаирмё куы ёрбацыд, уёд
ын уый загъта:

— Адон хуымётёг дзау-
ма не сты. Адон хёрзёрё-
джымё уыдысты Буроны
дзуар Сёхёггаты раз, ёмё
йём уырдём уымы цёр-
джытё цыдысты, кусёртты-
тё йын кодтой, куывдтё
йын кодтой. Фёлё иууыл-
дёр цёрджытё уырдыгёй
сыстадысты ёмё ёндёр
рёттём алыгъдысты. Дзуар
дёр уырдыгёй рацыд Мы-
зурмё. Кёд ын ам исчи
куывд скёнид, кёд ын фы-
сым ныллёууиккой (дзуары
дёр хёрын хъёуы, табу
кёнын ын хъёуы).
Томайы-фырт ацыд Мы-

зурмё, уым ныхасы
радзырдта хабар. Фёрд-
гуытён ёмё лыстёг
рёхысён скодтой чысыл
къопп, сёвёрдтой дзы
сыгъдёг сикъё, бёмбёг
ёмё сё уым нывёрдтой,
ныххостой йё зёгёлтёй
ёмё йё иу бёласы мё-
райы бафснайдтой. Мызу-
рыл хабар ахёлиу, ёмё
йын мызуйрёгтё куывд
скодтой.

ТМЕНАТЫ Дзерассё

Чингуыты тёрхёгыл

Аивад

Барад 

Цыбыр радзырд

Мысынхъом уём
Цалынмё адёймаджы фёмысынц, уёдмё цёры

зёрдёты. Мысгё та йё фёкёнынц йё хорздзинёд-
ты, йё фёстё цы фарны фёд ныууагъта, уый тых-
хёй.

Фыццаг равдыст
Мёздёджы  ацыд   нывгёнё-

гёй кусын райдайёг Иринё
СИНИЦЫНАЙЫ интерьерон
нывты фыццаг равдыст.

Продается
2-комнатная
квартира.

Адрес: г. Дигора, 
ул. Кибизова, 6, кв.

5.
Тел.:

8-909-476-15-44.

Профессиональная обработка
(окрашивание) 

плодовых деревьев, винограда и
плодовых кустарников.
Цены - как при обрезке.

Тел.: 8-928-856-90-89, 8-928-856-90-83 
(Руслан).      

Продаем
качественный

чернозем в мешках.
Доставка.
Тел.: 

8-928-856-90-89,
8-928-856-90-83

(Руслан).

Домашние соления: 
квашеная капуста,
маринованная 

капуста  с  куркумой
и с 

болгарским перцем, 
свекла по-грузински,
соленые огурцы
и помидоры.

Тел.: 
8-906-188-38-83.

Тасойы-фырт "Ёнёмёл-
гё полчъы" дунеон сценё-
йыл концерт ёвдисдзён
хуссарирыстойнаг национ
кафджыты коллективимё
иумё.

— Уёлахизы бон дзыллон
мадзал ацёудзён Мёс-
куыйы Максим Горькийы но-

мыл Культурё ёмё фёл-
ладуагъды централон пар-
чы. Концерты "архайгёйё,
ёз акёндзынён зарджытё
"Осетинкё", "Отчизна, Ро-
дина моя!" ёмё "Не воюй-
те с русскими". Раздёры
азты концертты архайдтой
цыппар бёстёйё ёрбацё-
уёг артисттё. Хуссар
Ирыстоны минёвёрттё
дзыллон мадзалмё ёрба-
цёудзысты фыццаг хатт, —
загъта артист.
Тасойы-фырты ныхасмё

гёсгё, акцийы архайджыты
чи ёвзёрста, уыцы экспер-
тон советы уёнгтё уыдысты
артисттё Полинё Гагарина,
Александр Маршал, Ларисё
Долина, Александр Серов,
Петр Шаболтай, Александр
Михайлов ёмё Мёскуыйы

администрацийы культу-
рёйы департаменты хицау
Акё Марзаева.
Проектён фадёттё

аразы культурон-патриотон
центр "Ёфсад ёмё культу-
рё".

(Информацион 
агентад "Рес")

Дзюдо

Турнирёй ссардтой  
Ёлбегонты Хасаны рухс ном

Акци

Уёлахизы кадён
Фыдыбёстёйы Стыр хёсты Уёлахизы 78 азы кадён

Мёскуыйы чи ацёудзён, уыцы патриотон акцийы архай-
дзён Хуссар Ирыстоны сгуыхт артист ТАСОЙТЫ Игор.

Уёлахизы 
78 азы
бонмё

Ёлбегонты Хёмыцы фырт Хасан йё уёлёон царды
скодта бирё хорздзинёдтё,  куыд куыстуётты раза-
монёг, афтё царды ёхсёнадон алыхуызон къабёзты
дёр.

Цёстфёлдахёг

